ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈՒՆԻՍԻ 22-Ի N 884-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ
	1.   Ազգային անվտանգության ծառայություն
	13.12.2021թ. 

	
	N 2/6/3-1240 

	Առաջարկություններ և առարկություններ չկան։
	

	2.   Ֆինանսների նախարարություն
	14.12.2021թ.

	
	N 01/11-1/20555-2021

	Առաջարկություններ և առարկություններ չկան։
	

	3.   Կենտրոնական բանկ
	03.01.2022թ.

	
	N  15-06/000006-22


	Ուսումնասիրելով գրությամբ ներկայացված «Հայաստանի Հանրապետության կառավարության 2006 թվականի հունիսի 22-ի թիվ 884-Ն որոշման մեջ լրացում կատարելու մասին» որոշման նախագիծը (այսուհետ նաև՝ Նախագիծ) հայտնում ենք հետևյալը․
Հայաստանի Հանրապետության կենտրոնական բանկը մշտապես դեմ է եղել նշված կարգավորմանը և դրա ընդունմանը, քանի որ ՀՀ Սահմանադրության     60-րդ հոդվածի համաձայն սեփականության իրավունքը կարող է սահմանափակվել միայն օրենքով` հանրության շահերի կամ այլոց հիմնական իրավունքների և ազատությունների պաշտպանության նպատակով:

Համաձայն ՀՀ քաղաքացիական օրենսգրքի 226-րդ հոդվածի՝  գրավը լրացուցիչ (ակցեսոր) պարտավորություն է գրավառուի (պարտատիրոջ) հանդեպ գրավատուի (պարտապանի) հիմնական պարտավորության կատարման ապահովման համար: Գույքը լինելով գրավի առարկա դա դեռևս չի նշանակում, որ անձը կորցրել է իր սեփականության իրավունքը այդ գույքի նկատմամբ և իրավունք ունի օգտվելու գրավի առարկայից՝ դրա նշանակությանը համապատասխան, այդ թվում` դրանից ստանալու պտուղներ և եկամուտներ։ 


Այս առումով, կարծում ենք, որ ընդունված օրենքներով առաջարկվող գրավատուի՝ իր սեփականությունը հանդիսացող ավտոմեքենայի նկատմամբ սեփականության իրավունքի սահմանափակումը, չի հետապնդում Սահմանադրությամբ սահմանված իրավաչափ նպատակը, այն է՝ հանրության շահը կամ այլոց հիմնական իրավունքների և ազատությունների պաշտպանությունը: 

Մեր ուսումնասիրությունները ցույց են տալիս, որ տվյալ դեպքում գործ ունենք ոչ թե համակարգային խնդրի, այլ ֆինանսական կազմակերպության բիզնես ռիսկի հետ: Հետևաբար` թե՛ ընդունված օրենքները և թե՛ Նախագիծը բազմաթիվ խնդիրներ են առաջացնելու անձանց իրավունքների և օրինական շահերի արդյունավետ իրացման տեսանկյունից:

Համաձայն <<Պետական սահմանի մասին>> օրենքում լրացումներ կատարելու մասին ՀՕ-221-Ն օրենքի՝ գրավադրված տրանսպորտային միջոցների բացթողնումն արգելվում է, եթե շարժական գույքի գրավի պայմանագրով ամրագրվել է գրավատուի կամ նրա լիազորած անձի կողմից տրանսպորտային միջոցի ելքի իրավունքի սահմանափակումը Հայաստանի Հանրապետությունից:

Տրանսպորտային միջոցի ելքի սահմանափակման և սահմանափակումը վերացնելու վերաբերյալ տեղեկատվությունը մուտքագրվում է սահմանային էլեկտրոնային կառավարման տեղեկատվական համակարգ՝ Հայաստանի Հանրապետության կառավարության որոշմամբ սահմանված կարգով։ 

Վերոգրյալ կարգավորումներից բխում է, որ ցանկացած փոփոխության մասին պետք է տեղեկատվություն փոխանցվի, որպեսզի անձանց իրավունքները չոտնահարվեն, որը Նախագծով կարգավորված չէ։

Նախագծով նախատեսվում է ուղղակի տրամադրման աղբյուրներում փոփոխություն կատարել և ավելացնել, որ ՀՀ Ոստիկանության բաժանորդային կետերից մուտքագրվելու է շարժական գույքի գրավի պայմանագրով գրավադրված տրանսպորտային միջոցի տվյալները՝ տրանսպորտային միջոցի` Հայաստանի Հանրապետությունից ելքի սահմանափակման կամ սահմանափակումը վերացնելու վերաբերյալ՝ դրանք ստանալու պահին։ Այս առումով հայտնում ենք մեր մտահոգությունը առ այն, որ շատ են լինելու դեպքերը, երբ պայմանագրով նախատեսվելու են պետական սահմանը հատելու մասին համաձայնեցումների ստացման կարգավորումներ, իսկ ֆինանսական կազմակերպությունները չեն կարողանալու պատշաճ կերպով ապահովել տեղեկատվության տրամադրումը ՀՀ Ոստիկանությանը, որն էլ իր հերթին չի կարողանալու թարմացնել համակարգի տվյալները և անձինք հնարավորություն չեն ունենալու հատել սահմանը։ 

Հաշվի առնելով վերը նշված խնդիրները, ինչպես նաև կարգավորման թերությունները՝ առաջարկում ենք կազմակերպել հանդիպում շահագրգիռ պետական մարմինների միջև՝ խնդրին համապարփակ լուծում տալու համար։


	                                  Չի ընդունվել
Տրանսպորտային միջոցի գրավի իրավունքի գրանցումն իրականացնում են Ճանապարհային ոստիկանության իրավասու ստորաբաժանումները «Ճանապարհային երթևեկության անվտանգության ապահովման մասին» օրենքով սահմանված կարգով։ Գրավի իրավունքի գրանցման ընթացքում շարժական գույքի գրավի պայմանագրով ամրագրված տրանսպորտային միջոցի՝ Հայաստանի Հանրապետությունից ելքի իրավունքի սահմանափակման վերաբերյալ տեղեկությունը, ինչպես նաև   պայմանագրում կատարված փոփոխությունները, այդ թվում՝ ելքի իրավունքի սահմանափակումը վերացնելու վերաբերյալ տեղեկությունները կմուտքագրվեն ՀՀ ոստիկանության բաժանորդային կետերից։ 

	4.   Արդարադատության  նախարարություն
	17.01.2022թ.

	
	N  27.2/1592-2022

	Առարկություններ չկան։
	


